
				এই পাতাটির মুদ্রণ সংশোধন করা প্রয়োজন। 
নেই। সেখান থেকে নীচে তাকালে এমন ভয় করে। আপনার নিশ্চয় এখানে আসতে ইচ্ছে করে। এখানে কেবল আলমোরার মতন অত ফুল নেই। কিন্তু আমরা একটা ফুলের বাগান করেছি। শুনুন, আমি আপনার নাম কবিদাদা ভেবেই রেখেছিলাম। আর ভানু নামটাও বেশ। একটু মোটা মোটা বোধহয়। কিন্তু আমার বেশ সুন্দর লাগে। আর আর-কেউ আপনাকে ভানুদাদা বলে না। আর বেশ রাণুর সঙ্গে মেলে।” এইজন্যে সব চাইতে ভাল লাগে। আর যেদিন আপনি কোনো নতুন কবিতা লিখবেন সেদিন আপনাকে বলব কবিদাদা। হ্যা? কিন্তু মাৰ্কণ্ড নামটা ভারী বিচ্ছিরি। বোধহয় যেন কালো, রোগা, একজন মাথায় কুঁটি বাঁধা লোক শাপ দিচ্ছে। আপনারও নিশ্চয় ও নাম ভাল লাগেনা। আপনার তো ঠাকুরের সঙ্গে ভাব আছে। বলবেন যে সূর্যের ও নাম বদলে দিতে। 顧
আমাদের বাড়ীতে সেই যে একটা প্রকাণ্ড গ্রন্থাবলী আছে তাতে একটা আপনার ভানুসিংহের পদাবলী বলে বই আছে। আমি কিন্তু আপনাকে শুধু ভানুদাদা বলব। আর কবিদাদা নামটাও বেশ। কিন্তু আপনার গুনের মধ্যে বুঝি শুধু কবি। আপনি তো সব বিষয়েই ভাল। আমি তো কাউকে আর প্রিয় লিখিনা শুধু আপনাকে লিখি ষে লোকটা হিন্দী দোহা লিখেছিল সে বুঝি আমার প্রিয় কবি, আমি তার কবিতা বেশী ভালবাসিনা। শুধু এগজামিন দেবার জন্যে পড়েছিলাম। পাৰ্ব্বতী যখন হিমালয়ে তার পিতৃভবনে আসবেন তখন আমরা তাকে অভ্যর্থনা করবার জন্যে এখানে থাকব। আবার পাৰ্ব্বতী যেদিন বিশ্বনাথের কাছে চলে যাবেন, আমরাও সেদিন ওঁর সঙ্গে সঙ্গেই চলে যাব।” আমরা বিজয়ার পরই চলে যাব। কি মজা। তারপর আমি আপনার কাছে যাব। আমার আদর জানবেন। [আশ্বিন ১৩২৫]
রাণু।

